
Ndaan pusu gnguwan seediq sqquru

Nigan ka kari pnsltudan, bale ba msbleyaq ka kndesan ta ita seediq han.
Tmukuy macu dige, phuma kingal bale pusu macu, phmaan daha ssiyo
rhengun sapah. Kika tleung naq ssiyo kingal pusu macu ka seediq, ini dai
psdaling rngedi, slgelu daha klaali ka hei macu duri. So nii qgpahun na ka
seediq ta ncheyo mesa.

Netun kmetuy macu dige, mangal kingal ba demux macu hprayun daha
ribo. Nii mbuwa macu, haun rmaguh gemuk ribo ge, asi lux stenge ribo ka
beras macu dhenu. Kika kingal pusu macu peni na, knbaka nag ppuqun kingal
knkawas seedig mesa.

Stexal ali, nigan kingal seedig sqquru riyung, wada na asi blbili pusu
macu, psaun na phpure ribo ka ciida. Ni mbuwa macu ma haun na rwahun ka
gemuk ribo, wada hmuwa meyah skiya nganguc ribo kana puruc, mesa “Pic!
Pic! Pic!” Kela naq wada mgpuruc kana beras macu di. Qmita ka seediq
sgquru Kii, wano bale rehak macu gaga msngali ribo truma di. Kiya hmiti kari
ka puruc, “Yamu seediq, kndalax bobo na nii, asi namu naq mbgerus mosa
meepah klaali, kiya ka meekan namu dhenu” mesa. Kiya ani betaq saya,

meyah mekan pnhmaan ta ka puruc nana.

Nigan duri, netun mkmekan hei camac ka seediq, splawa daha camac de
asi eyah mheyu rhengun sapah mesa. Kika mosa blebil kingal uban camac ka
seediq, psaun na btuku ma gmukan han, kiya hari de rwahun ka btuku, asi lux
stenge hei camac kana btuku dhenu.

Ani rabang ba gaya ta ncbeyo nii. Nigan kingal seediq sgquru, skruwa
na so kiya ka camac duri. Splawa na camac, asi eyah mheyu rhengun sapah
ka camac. Hmuwa lux wada na asi kreti ka hei camac! Wada sddara rmengac
qduriq Imiqu ka camac kii. Kiya hmiti kari ka camac, “Yamu seediq, netun
namu so mkmekan hei camac bobo na de, asi ka moda tdiyan pako hei namu,
kisi meekan namu hei camac dhenu” mesa.

Kika kndalax bobo na nii, netun mkmekan so hei camac seediq dige, asi
ka mosa phuling Imiqu, kiya ka nigan ppuqun ka hei camac dhenu. So nii ka

gaya ndaan na pusu gnguwan seediq sqquru mesa.

